
 

 

PANEL GWEITHREDOL 

AWDURDOD TÂN AC ACHUB GOGLEDD CYMRU 
 

Cofnodion Panel Gweithredol Awdurdod Tân ac Achub Gogledd Cymru a 

gynhaliwyd ddydd Llun 18 Rhagfyr 2023 ym Mhencadlys Tân ac Achub Llanelwy 

ac yn rhithiol dros Zoom. Dechreuodd y cyfarfod am 14.30 o’r gloch.  
 

Cynghorydd Yn cynrychioli  

Y Cyng. Dylan Rees (Cadeirydd) Cyngor Sir Ynys Môn 

Y Cyng.  Paul Cunningham (Dirprwy 

Gadeirydd) Cyngor Sir y Fflint 

Y Cyng. Carol Beard Cyngor Bwrdeistref Sirol Conwy 

Y Cyng. Alan Hughes Cyngor Sir Ddinbych 

Y Cyng. John Ifan Jones (gadawodd 

am 15:39) Cyngor Sir Ynys Môn 

Y Cyng. Gareth A Roberts Cyngor Sir Gwynedd 

Y Cyng. Rondo Roberts Cyngor Sir Wrecsam 

Y Cyng. Paul Rogers (gadawodd am 

15:12) Cyngor Sir Wrecsam 

Y Cyng. Gareth Sandilands Cyngor Sir Ddinbych 

Y Cyng. Dale Selvester Cyngor Sir y Fflint 

Y Cyng. Rob Triggs Cyngor Sir Gwynedd 

 

Hefyd yn bresennol:   

 

Dawn Docx  Prif Swyddog Tân 

Stuart Millington Prif Swyddog Tân Cynorthwyol 

Helen MacArthur Prif Swyddog Tân Cynorthwyol 

Dafydd Edwards  Trysorydd 

Tracey Williams Pennaeth Cyfathrebu Corfforaethol 

Gareth Owens  Clerc a Swyddog Monitro 

George Jones Atebol - Cyfieithydd 

Lisa Allington  Cynorthwyydd Gweithredol  

 

1 YMDDIHEURIADAU 
 

Cynghorydd Yn cynrychioli  

Y Cyng. Chrissy Gee Cyngor Sir y Fflint 

  

 ABSENNOL 

 

Cynghorydd Yn cynrychioli  

Y Cyng. Chris Hughes Cyngor Bwrdeistref Sirol Conwy  

  

2 DATGANIADAU O FUDDIANT 

 

2.1 Nid oedd datganiadau o fuddiant i'w cofnodi. 

 

3 HYSBYSIAD O FATERION BRYS 

 

3.1 Nid oedd hysbysiad o faterion brys.  



 

 

4 COFNODION Y CYFARFOD A GYNHALIWYD AR 18 MEDI 2023 

 

4.1 Cyflwynwyd cofnodion y cyfarfod a gynhaliwyd ar 18 Medi 2023 i’w 

cymeradwyo. 

 

4.2 Cynigiwyd ac eiliwyd, ac felly penderfynwyd: 

 

i) cymeradwyo bod y cofnodion yn gofnod gwir a chywir o'r 

cyfarfod a gynhaliwyd. 

 

5 MATERION YN CODI  

 

5.1 O ran eitem 8.5 (ii) o’r cofnodion mewn perthynas â bwriad y 

Gwasanaeth i gyhoeddi fersiwn gryno syml o brif elfennau’r Asesiad 

Perfformiad Blynyddol, gofynnodd y Cadeirydd a oedd hyn wedi’i 

wneud a chadarnhaodd y Swyddogion ei fod. 

 

5.2 O ran eitem 9.8 mewn perthynas â’r archwiliad o’r adolygiad 

absenoldeb salwch, dywedodd PSTC MacArthur wrth y rhai a oedd yn 

bresennol fod MIAA, archwilwyr allanol yr Awdurdod, wedi cynnal 

adolygiad Rheoli Presenoldeb a’r Gyflogres a thrafodwyd yr adroddiad 

a ddeilliodd ohono yng nghyfarfod y Pwyllgor Archwilio a gynhaliwyd y 

bore yma. 

 

6. PENNU CYLLIDEB 24/25 

 

6.1 Cyflwynodd PSTC MacArthur y papur Pennu Cyllideb 24/25 i’r Aelodau, 

a’i ddiben oedd rhoi’r wybodaeth ddiweddaraf am yr asesiad 

cynllunio ariannol cyfredol i bennu cyllideb gytbwys ar gyfer 2024/25, a 

cheisio cymeradwyaeth i gadarnhau’r ardoll ddangosol gyda’r 

awdurdodau lleol cyfansoddol. Tynnwyd sylw at y prif feysydd. 

 

6.2  Diolchodd y Cadeirydd a’r Trysorydd i PSTC MacArthur ac Aelodau’r 

Gweithgor Craffu ar y Gyllideb am eu holl waith hyd yn hyn. 

 

6.3 Nododd y Trysorydd fod nifer o gostau anochel y cyfrifwyd amdanynt 

megis y cynnydd mewn cyfraddau llog a chwyddiant cyffredinol, ac o 

ganlyniad i waith y Gweithgor Craffu ar y Gyllideb, a’r arbedion a 

ganfuwyd ganddynt, roedd yr ardoll wedi’i lleihau i 10.8% o’r ffigur 

gwreiddiol o dros 15%. 

 

6.4 Nododd y Trysorydd hefyd y byddai angen arbediad pellach o 

£500,000 pe bai angen dwyn y ffigur hwn yn is na 10%. 

 

6.5 Cadarnhaodd PSTC MacArthur fod y rhagdybiaethau a wnaed o ran y 

grant SCAPE gan Lywodraeth Cymru ar gyfer cyfraniadau Yswiriant 

Gwladol yn rhai rhesymol. 

 

  



 

 

6.6 Nododd Aelod fod y cynghorau cyfansoddol mewn sefyllfa ariannol 

anodd ar hyn o bryd, a gofynnodd a fu trafodaethau gydag 

arweinwyr ariannol mewn cynghorau cyfansoddol i sicrhau eu bod yn 

ymwybodol o faint yr ardoll. Gofynnodd yr Aelod hefyd a fu ystyriaeth 

hefyd o’r angen i fuddsoddi mewn cyfalaf. 

 

6.7 Mewn ymateb, dywedodd y PST fod cyfarfodydd wedi’u cynnal 

gydag Arweinwyr a Phrif Weithredwyr pob cyngor fel rhan o 

ymgynghoriad yr Adolygiad o’r Ddarpariaeth Frys, a’u bod wedi’u 

hysbysu o’r hyn y mae’r Adolygiad yn ei olygu i bob un ohonynt ochr 

yn ochr â’r broses o bennu’r gyllideb. 

 

6.8 Nododd y PST hefyd y byddai angen i’r Gwasanaeth fuddsoddi mewn 

cyfalaf yn y dyfodol er mwyn ariannu Canolfan Hyfforddi newydd, 

rhywbeth a oedd yn hanfodol ac yn ofynnol am resymau iechyd a 

diogelwch.  

 

6.9 Cynigiwyd ac eiliwyd, ac felly penderfynwyd: 

 

i) Nodi canfyddiadau’r Gweithgor Craffu ar y Gyllideb, gan 

gynnwys y rhagdybiaethau cynllunio a ddefnyddir i ddatblygu’r 

gyllideb refeniw ar gyfer 2024/25; 

ii) Nodi’r asesiad cynllunio ariannol presennol am ofyniad cyllideb 

o £49.194m ar gyfer 2024/25; 

iii) Nodi’r bwriad i geisio gwaith pellach i ganfod cyfleoedd ar gyfer 

gostyngiadau pellach mewn gwariant ar gyfer y flwyddyn 

ariannol 2024/25 a/neu ddefnyddio cronfeydd wrth gefn; a 

iv) chymeradwyo cyfathrebu’r ardoll ariannol ddrafft i bob 

awdurdod lleol cyfansoddol. 

 

7. ADRODDIAD MONITRO PERFFORMIAD CH2 23-24 

 

7.1 Cyflwynodd y Rheolwr Ardal Anthony Jones yr Adroddiad Monitro 

Perfformiad ar gyfer Chwarter 2, 23/24 a oedd yn rhoi gwybodaeth am 

weithgarwch digwyddiadau yn ystod hanner cyntaf (Ch1 a Ch2) 

blwyddyn ariannol 2023/24; perfformiad mewn perthynas ag 

amcanion gwella a llesiant Awdurdod Tân ac Achub Gogledd Cymru 

(yr Awdurdod); a gweithgarwch arall o ran digwyddiadau nodedig. 

 

7.2 Amlygwyd i’r Aelodau y bu tair marwolaeth yn sgil tanau damweiniol 

mewn anheddau yn ystod hanner cyntaf 2023/24 a nodwyd achosion 

y rhain. 

 

7.3 Nododd yr Aelodau nad oedd lefel absenoldeb salwch y Gwasanaeth 

yn cymharu’n ffafriol â gweithwyr y sector cyhoeddus yn gyffredinol, a 

gofynnwyd i fecanwaith ar gyfer cymharu â gwasanaethau tân ac 

achub tebyg eraill gael ei ystyried. 

 

  



 

 

7.4 Gofynnodd Aelod a oedd proses ar waith ar gyfer ailymweld â 

phreswylwyr agored i niwed i wirio a oedd y synwyryddion mwg a 

osodwyd gan y Gwasanaeth yn dal i weithio. Cadarnhaodd PSTC 

Millington fod nifer o resymau pam nad yw larwm mwg yn cael ei roi ar 

waith mewn achos o dân; fodd bynnag, roedd rhaglen ailarchwilio ar 

waith i ailymweld â phreswylwyr y gosodwyd dyfais ar eu cyfer er 

mwyn sicrhau eu bod yn dal i weithio’n effeithiol. Ar ben hynny, bellach 

mae’r dyfeisiau a osodir gan y Gwasanaeth yn unedau wedi’u selio 

sy’n golygu y byddai’n rhaid newid y ddyfais yn gyfan gwbl unwaith i’r 

batri ddarfod.   

 

7.5 Cadarnhaodd y Rheolwr Ardal Anthony Jones, yn dilyn adroddiad 

Archwilio Cymru ar bresenoldeb mewn Larymau Tân Awtomatig, fod 

camau wedi’u cymryd i fynd i’r afael ag argymhellion yr adroddiad 

gyda chynllun gweithredu’n cael ei ddatblygu. Hefyd, roedd gwaith ar 

y gweill i archwilio dulliau o ddadansoddi data yn y maes hwn yn fwy 

effeithiol. 

 

7.6 Gofynnodd Aelod a oedd unrhyw dueddiadau’n gysylltiedig â’r 

cynnydd mewn tanau yn CEF Berwyn, ac atebodd y Rheolwr Ardal 

Anthony Jones na fynychwyd pob digwyddiad yn y carchar, ond y bu 

ymchwiliad trylwyr i’r rhai a fynychwyd. Roedd carcharorion a oedd yn 

cynnau tanau yn fwriadol hefyd yn destun dedfryd estynedig o 

ganlyniad. Roedd y tîm atal a diogelu hefyd yn gweithio’n agos â’r 

carchar i addysgu’r carcharorion. 

 

7.7 Gofynnwyd hefyd a oedd gwaith gydag asiantaethau partneriaeth 

eraill yn parhau mewn perthynas â’r materion yn ymwneud â 

Thraphont Pontcysyllte a’r cynnydd diweddar yn nifer y bobl sy’n 

cymryd eu bywydau eu hunain yn y lleoliad hwnnw. 

 

7.7 Cadarnhaodd PSTC Millington fod gwaith yn parhau gydag 

asiantaethau partner yn yr ardal hon, ac ar faterion tebyg ger Pont 

Menai. 

 

7.8 Cynigiwyd ac eiliwyd ac felly penderfynwyd:  

 

i) nodi cynnwys yr adroddiad monitro perfformiad. 

 

8. RHEOLI RISG STRATEGOL 

 

8.1 Cyflwynodd y Rheolwr Ardal Anthony Jones y papur Rheoli Risg 

Strategol a oedd yn rhoi diweddariad canol-blwyddyn i’r Aelodau ar 

gynnwys cofrestr risgiau strategol yr Awdurdod yn unol â’r Polisi Rheoli 

Risg Strategol. 

 

  



 

 

8.2 Cadarnhaodd y Cadeirydd y cynhaliwyd cyfarfod yn ddiweddar 

rhyngddo ef a’r Rheolwr Ardal Anthony Jones i adolygu’r Gofrestr 

Risgiau. Amlygwyd i’r Aelodau bod y Gwasanaeth bellach wedi ennill y 

cymhwyster Hanfodion Seiber (CE) a bod gwaith yn parhau tuag at y 

cymhwyster Hanfodion Seiber Plws (CE+); fodd bynnag, roedd 

rhywfaint o sôn y byddai’r cymhwyster CE+ yn cael ei ddisodli o bosib 

rywbryd yn y dyfodol. 

 

8.3 Cynigiwyd ac eiliwyd ac felly penderfynwyd: 

 

i) nodi’r risgiau strategol a nodwyd ac y mae’r Awdurdod yn eu 

hwynebu yn dilyn yr adolygiad canol-blwyddyn. 
 

9. SIARTER TEITHIO IACH 
 

9.1 Cyflwynodd PSTC Millington y papur Siarter Teithio Iach a oedd yn 

amlinellu i Aelodau’r Awdurdod y rhwymedigaethau fel y rhagnodwyd 

yn Siarter Teithio Iach Gogledd Cymru, a’r ystyriaethau ymarferol o’u 

rhoi ar waith. 
 

9.2   Cynigiwyd ac eiliwyd ac felly penderfynwyd: 
 

i) cymeradwyo cadarnhau Siarter Teithio Iach Gogledd Cymru, i’w 

hystyried mewn cyfarfod o’r Awdurdod yn y dyfodol, o dan y 

telerau canlynol: 

− Dirprwyo’r Prif Swyddog Tân (PST) i lofnodi’r Siarter ar ran yr 

Awdurdod; 

− Dynodi Rheolwr yr Amgylchedd a Newid Hinsawdd yn Bwynt 

Cyswllt Unigol ar gyfer y cynllun; a 

− PSTC Stuart Millington i adrodd ar gydymffurfiaeth i Fwrdd 

Gwasanaethau Cyhoeddus Sir y Fflint a Wrecsam. 
  

10 DIWYGIADAU I’R CYFANSODDIAD – DIRPRWYO PWERAU 
 

10.1 Cyflwynodd Gareth Owens, y Clerc a’r Swyddog Monitro, y 

diwygiadau arfaethedig i’r cyfansoddiad a oedd yn ceisio cynnwys o 

fewn y Cyfansoddiad ddirprwyo sefydlog ar bwerau am y cyfnod 

rhwng diwedd cyfnod Aelodau presennol yr Awdurdod a chyfarfod 

cyntaf yr Awdurdod yn dilyn etholiadau. 
 

10.2 Esboniodd y Clerc wrth yr Aelodau y rhesymeg y tu ôl i’r diwygiadau 

hyn, sef sicrhau, yn ystod y cyfnod byr rhwng yr etholiadau a Chyfarfod 

Blynyddol yr Awdurdod pan na fydd swyddogion, ac os bydd angen i’r 

Awdurdod weithredu yn ystod y cyfnod hwnnw, bod pwerau’n cael eu 

dirprwyo i’r Prif Swyddog Tân (PST) mewn perthynas â phenderfyniad 

na ellir ei ohirio. 
 

  



 

 

10.3 Cynigiwyd ac eiliwyd ac felly penderfynwyd: 
 

i) dirprwyo holl bwerau’r Awdurdod, ei bwyllgorau a’i swyddogion 

i’r PST, mewn ymgynghoriad â’r Clerc a’r Trysorydd, am y cyfnod 

rhwng etholiadau cyffredin a chyfarfod cyntaf yr Awdurdod wedi 

hynny; 

ii) y bydd y dirprwyaethau hyn ddim ond yn berthnasol cyn belled 

â bod y cyfryw bwerau yn ymwneud â phenderfyniadau nad oes 

modd eu gohirio’n rhesymol tan ddyddiad y cyfarfod cyntaf 

hwnnw; a 

iii) bod y dirprwyaethau hyn yn cael eu cofnodi yng 

nghyfansoddiad yr Awdurdod. 

 

11 MATERION BRYS  

 

11.1 Nid oedd materion brys i’w codi. 

 

 

Daeth y cyfarfod i ben am: 15:45 o’r gloch 


